Հ Ի Մ Ն Ա Վ Ո Ր ՈՒ Մ
«Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) սեփականության և անհատույց մշտական օգտագործման իրավունքով պատկանող, հողի հարկից և գույքահարկից ազատվող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկերը հաստատելու մասին»
 ՀՀ կառավարության որոշման ընդունման
	1.
	Անհրաժեշտությունը

	
	«Գույքահարկի մասին» Հայաստանի Հանրապետության օրենքում լրացումներ կատարելու մասին» ՀՕ-351-Ն և «Հողի հարկի մասին» Հայաստանի Հանրապետության օրենքում լրացումներ կատարելու մասին» ՀՕ-353-Ն օրենքներով նախատեսվում է, որ Հայաստանյայց Առաքելական Սուրբ Եկեղեցուն (Մայր Աթոռ Սուրբ էջմիածնին) պատկանող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկը սահմանում է ՀՀ կառավարությունը:

	2.
	Ընթացիկ իրավիճակը և խնդիրները

	
	«Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) պատկանող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկը հաստատելու մասին» ՀՀ կառավարության որոշման նախագծով ներկայացվում են «Գույքահարկի մասին» ՀՀ օրենքի 15-րդ հոդվածի 1-ին մասի 3-րդ և «Հողի հարկի մասին» ՀՀ օրենքի 10-րդ հոդվածի «թ» կետերով նախատեսված ցանկերը:

	3.
	Տվյալ բնագավառում իրականացվող քաղաքականությունը

	
	Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:

	4.
	Կարգավորման նպատակը և բնույթը

	
	ՀՀ կառավարության որոշման նախագծով նախատեսվում է հաստատել «Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) պատկանող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկը սահմանելու մասին» որոշումների նախագծերը ՀՀ կառավարության քննարկմանը սահմանված կարգով ներկայացնելու ժամկետները: Այդ միջոցառումը նախատեսվել է նաև ՀՀ վարչապետի 19.03.2012թ. N227-Ա որոշմամբ հաստատված հավելվածի 2-րդ կետով:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման նախարարություն: 

	6.
	Ակնկալվող արդյունքը

	
	ՀՀ կառավարության որոշման ընդունմամբ կհտակեցվեն «Գույքահարկի մասին» ՀՀ օրենքում լրացումներ կատարելու մասին» ՀՕ-351-Ն, «Հողի հարկի մասին» ՀՀ օրենքում լրացումներ կատարելու մասին» ՀՕ-353-Ն օրենքներով նախատեսվող «Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) սեփականության և անհատույց մշտական օգտագործման իրավունքով պատկանող, հողի հարկից և գույքահարկից ազատվող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկերը:

	7.
	Այլ տեղեկություններ

	
	Նկատի ունենալով այն հանգամանքը, որ Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) պատկանող շենքերի ու շինությունների, ինչպես նաև դրանց սպասարկման և օգտագործման համար անհրաժեշտ հողամասերի ցանկերը տրամադրվում են Եկեղեցու կողմից, և այն, որ այս պահի դրությամբ առկա է միայն ՀՀ Արագածոտնի մարզի ցանկը՝ ՀՀ կառավարության որոշման հավելվածում ներառված է միայն ՀՀ Արագածոտնի մարզի ցանկը: Նախատեսվում է, որ մնացած մարզերի ցանկերը կներկայացվեն ՀՀ կառավարություն՝ համապատասխան որոշման մեջ լրացումներ կատարելու մասին ՀՀ կառավարության որոշման տեսքով:

Հավելվածի «Եկեղեցական, ծիսական պարագաների արտադրության եվ իրացման համար օգտագործվող շենք շինությունների» ցանկը լրացված չէ, քանի որ ՀՀ Արագածոտնի մարզում այդպիսիք չկան:


